
“МОНГОЛ УЛСЫН ТӨР, НИЙГМИЙН НЭРТ ЗҮТГЭЛТЭН ЖАМСРАНГИЙН 
САМБУУГИЙН МЭНДЭЛСНИЙ 130 ЖИЛИЙН ОЙГ ТЭМДЭГЛЭН ӨНГӨРҮҮЛЭХ 

ТАЛААР АВАХ ЗАРИМ АРГА ХЭМЖЭЭНИЙ ТУХАЙ” УЛСЫН ИХ ХУРЛЫН 
ТОГТООЛЫН ТӨСЛИЙН ҮР НӨЛӨӨГ ҮНЭЛЭХ 

СУДАЛГААНЫ ТАЙЛАН 
 

НЭГ. ЕРӨНХИЙ ЗҮЙЛ 
 
Энэхүү үнэлгээг Улсын Их хурлын гишүүн С.Эрдэнэболд нарын боловсруулсан 

“Монгол Улсын төр, нийгмийн нэрт зүтгэлтэн Жамсрангийн Самбуугийн мэндэлсний 
130 жилийн ойг тэмдэглэн өнгөрүүлэх талаар авах зарим арга хэмжээний тухай” 
Улсын Их Хурлын тогтоолын төсөлд Хууль тогтоомжийн тухай хуулийн 17 дугаар 
зүйлд заасны дагуу дүн шинжилгээ хийх, үр нөлөөг тооцож, давхардал, хийдэл, 
зөрчлийг илрүүлэн, хуулийн зүйл, заалтыг ойлгомжтой, хэрэгжих боломжтой 
байдлаар боловсруулахад зөвлөмж өгөх зорилгоор гүйцэтгэлээ. 

 
Үнэлгээ хийхээр сонгож авсан хууль тогтоомжийн төсөл нь тогтоолын төсөл 

хэлбэрээр боловсруулагдсан байна. “Монгол Улсын төр, нийгмийн нэрт зүтгэлтэн 
Жамсрангийн Самбуугийн мэндэлсний 130 жилийн ойг тэмдэглэн өнгөрүүлэх талаар 
авах зарим арга хэмжээний тухай” Улсын Их Хурлын тогтоолын төсөл /цаашид 
“тогтоолын төсөл” гэх/-ийн үр нөлөөг үнэлэх ажиллагааг Засгийн  газрын 2016 оны 59 
дүгээр тогтоолын 3 дугаар хавсралтаар батлагдсан  “Хуулийн төслийн үр нөлөө 
тооцох аргачлал”-д /цаашид “Аргачлал” гэх/ заасны дагуу дараах үе шатаар хийлээ. 

ü Шалгуур үзүүлэлтийг сонгох; 
ü Хуулийн төслөөс үр нөлөө тооцох хэсгээ тогтоох; 
ü Урьдчилан сонгосон шалгуур үзүүлэлтэд тохирох шалгах хэрэгслийн 

дагуу үр нөлөөг тооцох; 
ü Үр дүнг үнэлэх, зөвлөмж өгөх. 

 
ХОЁР. ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР ҮЗҮҮЛЭЛТИЙГ 

СОНГОСОН БАЙДАЛ, ҮНДЭСЛЭЛ 
 

Тус үнэлгээний ажлыг хийж гүйцэтгэхдээ тогтоолын төслийн зорилго, хамрах 
хүрээ, зохицуулах асуудалтай уялдуулан Аргачлалын 2.9-д заасныг үндэслэн 6 
шалгуур үзүүлэлтээс дараах 4 шалгуур үзүүлэлтийг сонголоо. Үүнд: 

1. Зорилгод хүрэх байдал 
2. Практикт хэрэгжих боломж 
3. Ойлгомжтой байдал 
4. Харилцан уялдаа зэрэг болно. 
 
1. Зорилгод хүрэх байдал: 

Энэхүү үнэлгээний үндсэн зорилго нь тухайн тогтоолын төслийн зохицуулалт 
анх дэвшүүлсэн зорилго буюу тулгамдсан бэрхшээлийг шийдвэрлэж чадах эсэхийг 
тогтоох билээ. Иймд тогтоолын төслийн зохицуулалт нь тогтоолын төслийн үзэл 
баримтлал буюу тогтоолын төслийг боловсруулах болсон үндэслэл, шаардлагад 
нийцсэн эсэх, мөн түүнийг тодорхой илэрхийлж чадахуйц зохицуулалтын хувилбарыг 
агуулсан эсэхийг тогтоох зорилгоор тус шалгуур үзүүлэлтийг сонгосон болно. 

 
2. Практикт хэрэгжих боломж: 

 
Энэхүү тогтоолын төсөлд төр, нийгмийн нэрт зүтгэлтний ойг тэмдэглэх, 

амвьдрал, ажил үйлсийн сайн арга туршлагыг түгээн дэлгэрүүлэх, таниулах талаар 
олон нийтийн хандах хандлагыг харгалзан тус шалгуур үзүүлэлтийг сонгосон. 

 
3. Ойлгомжтой байдал: 

 
Тогтоолыг хэрэглэх, хэрэгжүүлэх субъектийн хувьд ойлгомжтой байх нь 

хэрэгжилтийн үр дүнд шууд нөлөөлдөг. Хууль тогтоомжийн тухай хуульд зааснаар 
тогтоолын төсөл нь бүтэц, хэлбэрийн хувьд логик дараалалтай, хэл зүй, найруулгын 
хувьд тодорхой, ойлгоход хялбараар томьёологдсон байх шаардлага тавигддаг. 

Энэхүү тогтоолын төсөл нь Хууль тогтоомжийн тухай хууль, Хууль 
тогтоомжийн төсөл боловсруулах аргачлалд заасан шаардлагыг хангасан эсэхийг 
хянан тогтоох зорилгоор энэхүү шалгуур үзүүлэлтийг сонгосон болно. 

 
4. Харилцан уялдаа: 

 
Тогтоолын төслийн эх бичвэр нь хүчин төгөлдөр үйлчилж байгаа бусад хууль 

тогтоомж болон төсөлд тусгагдсан зохицуулалт нь өөр хоорондоо зөрчилгүй байх, 
хуулиар үүрэг хүлээсэн субъектүүдийн чиг үүрэг давхардал, зөрчилдөөнгүй байх 
шаардлагатай. Иймд тогтоолын төсөл нь Хууль тогтоомжийн тухай хуульд заасан 
агуулгын шаардлага хангасан эсэхийг шалгах зорилгоор тус шалгуур үзүүлэлтийг 
сонгож байна.  

 Түүнчлэн тогтоолын төсөлд тусгагдсан зохицуулалтын хүрээнд хамрагдах 
этгээд /иргэн, хуулийн этгээд/ хүлээн зөвшөөрөх эсэхийг тодруулах зорилт бүхий 
“хүлээн зөвшөөрөгдөх байдал” шалгуур үзүүлэлтээр үнэлгээ хийх шаардлагагүй гэж 
үзсэн болно. Мөн дээрх үндэслэлээс гадна тухайн тогтоолын төслийг хэрэгжүүлэхтэй 
холбогдон гарах зардлын тооцоог тусгайлан хийх тул цаг хугацаа, нөөцийн хэмнэлт 
хийх үүднээс “зардал тооцох” шалгуур үзүүлэлтийг сонгоогүй болно. 

ГУРАВ. ТОГТООЛЫН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ 
ТОГТООСОН БАЙДАЛ 

 
Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг 
шалгах хэрэгслийг дараах байдлаар тогтоолоо. Үүнд: 
 

№ Шалгуур 
үзүүлэлт 

Үр нөлөөг үнэлэх 
хэсэг Шалгуур үзүүлэлтийг сонгох 

1. Зорилгод 
хүрэх байдал 
 

Тогтоолын 
төслийн холбогдох 
зохицуулалт 

“Зорилгод хүрэх байдал” нь тухайн тогтоолын 
төслөөр тавьж байгаа зорилгодоо хүрч чадах 
эсэхийг тооцон судалдаг шалгуур үзүүлэлт 
юм.  
Тогтоолын төслийн үзэл баримтлалд 
дэвшүүлсэн зорилтыг хангах эсэхэд дүн 
шинжилгээ хийх. 

2. Практикт 
хэрэгжих 
боломж 

Төсөлд шинээр 
нэмэгдсэн 
зүйлүүдэд заасан 
зохицуулалт 
хэрэгжих 
боломжтой 
эсэхийг үнэлэх 
 

“Практикт хэрэгжих боломж” гэсэн шалгуур 
үзүүлэлтийн боломж хүрээнд тухайн 
тогтоолын төслийн зохицуулалтыг дагаж 
мөрдөх буюу хэрэгжүүлэх боломжтой эсэхийг, 
тухайлбал, тогтоолын төслийг хэрэгжүүлэх 
этгээд байгаа эсэх, тэдгээр этгээдэд тухайн 
хуулийн зохицуулалтыг хэрэгжүүлэх боломж, 
бололцоо (санхүү, хүний нөөц зэрэг) байгаа 
эсэхийг шалгаж тооцно. Энэхүү үнэлгээний 
хүрээнд  практикт хэрэгжих боломж гэсэн 
шалгуур үзүүлэлтийг сонгон үнэлгээ хийнэ.  

3. Ойлгомжтой 
байдал 

Тогтоолын төсөлд 
зохицуулалтыг 
бүхэлд  
нь хамруулах 

“Ойлгомжтой байдал” гэсэн шалгуур 
үзүүлэлтийн хүрээнд тогтоолын төслийн 
зохицуулалт түүнийг хэрэглэх, хэрэгжүүлэх 
субъектүүдийн хувьд ойлгомжтой, логик 
дараалалтайгаар боловсруулагдсан эсэхийг 
шалгана.  
Хууль тогтоомжийн тухай хуулийн 24, 28, 29, 
30 дугаар зүйл, Хууль тогтоомжийн төсөл 
боловсруулах аргачлалд заасан шаардлагыг 
хангасан эсэхийг шалгах 

4. Харилцан 
уялдаа 

Тогтоолын төсөлд 
зохицуулалтыг 
бүхэлд нь 
хамруулах 

“Харилцан уялдаа” гэсэн шалгуур үзүүлэлтийн 
хүрээнд тухайн тогтоолын төслийн зүйл, заалт 
өөр хоорондоо болон хүчин төгөлдөр үйлчилж 
байгаа бусад хууль тогтоомжтой нийцсэн 
эсэх, мөн төрийн байгууллагын чиг үүрэгтэй 
давхардсан, зөрчилдсөн эсэх, тухайн чиг 
үүргийг төрийн байгууллага зайлшгүй 
хэрэгжүүлэх шаардлагатай эсэх, уг чиг үүргийг 
төрийн бус байгууллагаар гүйцэтгүүлэх 
боломжтой эсэхийг шалгана.  

Хууль тогтоомжийн тухай хуулийн 29 дүгээр 
зүйлийн 29.1.1, 29.1.5, 29.1.7, 29.1.10-т болон 
Аргачлалын 4.10-т заасан шаардлага, 
шалгуурыг хангасан байдлыг шалгах 

 
ДӨРӨВ. ТОГТООЛЫН ТӨСЛИЙН ҮР НӨЛӨӨГ ТООЦСОН БАЙДАЛ 

 
1. Зорилгод хүрэх байдлыг хангасан эсэх: 

 
“Зорилгод хүрэх байдал” гэсэн шалгуур үзүүлэлтийн хүрээнд тогтоолын 

төслийн үзэл баримтлалд тусгасан тогтоолын төсөл боловсруулах болсон үндэслэл, 
хэрэгцээ шаардлагад тогтоолын төслийн зорилго, зохицуулалтууд нь нийцэж байгаа 
эсэхэд дүн шинжилгээ хийх үүднээс тогтоолын төслийн үзэл баримтлалтай 
танилцаж, үзэл баримтлал болон тогтоолын төслийн зорилго, түүнийг хангахад 
чиглэсэн зохицуулалтуудыг харьцуулах байдлаар дүн шинжилгээ хийнэ.  
 

Тогтоолын төслийн үзэл баримтлал, хуулийн төслийн бүтэц, зохицуулах 
харилцаа, хамрах хүрээ, агуулгад дүн шинжилгээ хийж үзвэл: 

 
“Жамсрангийн Самбуугийн мэндэлсний 130 жилийн ойг тэмдэглэн өнгөрүүлэх 

талаар авах зарим арга хэмжээний тухай” Улсын Их Хурлын тогтоолын төсөлд 
дараах арга хэмжээ авч хэрэгжүүлэхийг Монгол Улсын Засгийн газарт даалгана: 
- ойг тэмдэглэн өнгөрүүлэх бэлтгэл ажлын төлөвлөгөө, хөтөлбөр баталж, зохион 

байгуулах үүрэг бүхий ажлын хэсэг байгуулан ажиллуулах; 
- Ж.Самбуугийн эх орны нийгэм, эдийн засгийг хөгжүүлэх, олон улсын харилцааг 

бэхжүүлэх, энх тайвныг сахин хамгаалах, төрийн албыг төлөвшүүлэхэд оруулсан 
үнэтэй хувь нэмэр, түүний амьдрал, үйл ажиллагааг олон нийтэд сурталчлан 
таниулах ажлыг улсын хэмжээнд зохион байгуулах; 

- ойг тэмдэглэн өнгөрүүлэхтэй холбогдуулан эрдэм шинжилгээний бага хурал 
зохион байгуулах, ном туурвин хэвлүүлэх, баримтат кино бүтээх болон 
төлөвлөсөн холбогдох бусад арга хэмжээнд шаардагдах зардлыг санхүүжүүлэх 
арга хэмжээг хууль тогтоомжид заасан эрх хэмжээнийхээ хүрээнд шийдвэрлэх.  

Түүнчлэн энэ тогтоолын биелэлтэд хяналт тавьж ажиллахыг Монгол Улсын Их 
Хурлын Төрийн байгуулалтын байнгын хороо үүрэг болгохоор төсөлд тусгасан болно. 
 

2. Практикт хэрэгжих боломжтой эсэх: 
 

Шалгуур үзүүлэлтийн хүрээнд тогтоолын төслийн зохицуулалтыг дагаж мөрдөх 
буюу хэрэгжүүлэх боломж байгаа эсэхийг, тухайлбал хуулийн төслийг хэрэгжүүлэх 
этгээд байгаа эсэх, уг этгээдэд тухайн хуулийн зохицуулалтыг хэрэгжүүлэх 
боломжтой эсэхийг шалгахаар энэ шалгуурыг сонгов.  



	 5	

Түүхэн эх сурвалж, ШУА-ийн дүгнэлт, Засгийн газрын санал, Самбуу судлаач 
эрдэмтдийн санал дүгнэлтийг нэгтгэн судалж, тогтоолын төслийг эцэслэн 
боловсруулснаар практикт хэрэгжих боломж бүрдэнэ. 
 

3. Ойлгомжтой байдлыг хангасан эсэх: 
 

Энэ шалгуур үзүүлэлтийн хүрээнд хуулийн төсөл боловсруулалтын хувьд Хууль 
тогтоомжийн тухай хуулийн 26, 28, 29, 30 дугаар зүйл, Хууль тогтоомжийн төсөл 
боловсруулах аргачлалд заасан шаардлагыг хангасан эсэхийг хянах байдлаар 
үнэлгээг гүйцэтгэлээ. Мөн тогтоолын төсөлд холбогдох байгууллагуудаас 
ойлгомжтой болгох чиглэлээр ирүүлсэн санал байгаа эсэхийг нягтлан, дүн шинжилгээ 
хийсэн болно.  
 

ü Хууль тогтоомжийн тухай хуулийн 24 дүгээр зүйлд заасан хуульд өөрчлөлт 
оруулах хуулийн төслийн хэлбэрээр бичигдсэн хуульд заасан шаардлагыг 
хангасан.  

ü Тогтоолын төсөл нь Хууль тогтоомжийн тухай хуулийн 28 дугаар зүйлд заасан 
хуулийн бүтэц, хэлбэрт нийцсэн байна. 

ü Тогтоолын төсөлд холбогдох эрдэмтэд, байгууллагаас ирүүлсэн саналд 
үндэслэн төслийн бичвэрийн томьёоллын ойлгомжтой байдал, логик уялдааг 
сайжруулсан.  
 

1. Харилцан уялдаатай байдлыг хангасан эсэх: 
 
“Харилцан уялдаа” гэсэн шалгуур үзүүлэлтийн хүрээнд тогтоолын төслийг 

аргачлалд тусгасан тогтоолын төслийн үр нөлөөг үнэлэх стандарт асуултуудад 
хариулах замаар уялдаа холбоог шалгахын тулд тогтоолын төслийг бүхэлд нь авч 
үзэхээр тооцлоо.  

Хууль тогтоомжийн тухай хуулийн 29 дүгээр зүйлийн 29.1-д дурдагдсан нийтлэг 
шаардлагуудаас харилцан уялдаатай холбогдох 29.1.1, 29.1.5, 29.1.7-т заасан 
нийтлэг шаардлагууд болон Хууль тогтоомжийн төслийн үр нөлөөг үнэлэх 
аргачлалын 4.10-т заасан шалгах хэрэгслийн дагуу үнэллээ:  
 
- Хууль тогтоомжийн тухай хуулийн 29 дүгээр зүйлд заасан шаардлагыг хангасан 
эсэх: 

д/д Шалгах асуулт Шаардлагыг хангасан эсэх 
1.  29.1.1.Монгол Улсын Үндсэн хууль, 

Монгол Улсын олон улсын гэрээнд 
нийцсэн, бусад хууль, үндэсний аюулгүй 
байдлын үзэл баримтлалтай уялдсан 
байх: 

Монгол Улсын Үндсэн хуульд заасан 
зарчмыг хангахад чиглэсэн бөгөөд 
ямар нэгэн байдлаар зөрчилдөөгүй 
байна. 

2.  29.1.5.зүйл, хэсэг, заалт нь хоорондоо 
зөрчилгүй байх. 

Төслийн зүйл, хэсэг, заалт 
хоорондоо зөрчилдөөгүй байна. 

3.  29.1.7.бусад хуулийн заалтыг 
давхардуулан заахгүйгээр шаардлагатай 
бол түүнийг эш татах, энэ тохиолдолд 
эшлэлийг тодорхой хийж, хуулийн нэр 
болон хэвлэн нийтэлсэн албан ёсны эх 
сурвалжийг бүрэн гүйцэд заасан байх, 

Энэхүү тогтоолын төслийн зүйл, 
заалт бусад хуулиудтай 
давхардаагүй. 
 

- Хууль тогтоомжийн төслийн үр нөлөөг үнэлэх аргачлалын 4.10-т заасан уялдаа 
холбоог шалгах хэрэгсэлд дурдагдсан шалгуурыг хангасан эсэх: 

№ Асуулт Хариулт Дүн шинжилгээ 
1.  Тогтоолын төслийн зохицуулалт 

тухайн хуулийн зорилттой нийцэж 
байгаа эсэх: 

Тийм Тогтоолын төслийн зохицуулалт 
нь үзэл баримтлалд тусгагдсан 
зорилтыг бүрэн хангаж байна. 

2.  Тогтоолын төслийн “Хууль 
тогтоомж” гэсэн хэсэгт заасан 
хуулиудын нэр тухайн харилцаанд 
хамаарах хууль мөн эсэх. 

Тийм Энэхүү шаардлагыг хангасан 
гэж үзэж байна. 

3.  Тогтоолын төсөлд тодорхойлсон нэр 
томьёо тухайн хуулийн төслийн 
болон бусад хуулийн нэр томьёотой 
нийцэж байгаа эсэх 

Тийм Энэхүү шаардлагыг хангасан 
гэж үзэж байна. 

4.  Тогтоолын төслийн зүйл, заалт 
тухайн хуулийн төсөл болон бусад 
хуулийн заалттай нийцэж байгаа 
эсэх 

Тийм Зарчмын зөрүүтэй ямар нэгэн 
асуудал дүн шинжилгээний 
хүрээнд илрээгүй болно. 

5.  Тогтоолын төслийн зүйл, заалт 
тухайн хуулийн төслийн болон бусад 
хуулийн заалттай давхардсан эсэх 

Үгүй Хяналтаар ямар нэгэн 
зөрчилтэй зохицуулалт 
илрээгүй. 

6.  Тогтоолын төслийг хэрэгжүүлэх 
этгээдийг тодорхой тусгасан эсэх 

Тийм Тогтоолын төслийг хэрэгжүүлэгч 
субъектүүдийн эрх үүргийг ялган 
тодорхойлсон байна. 

7.  Тогтоолын төсөлд шаардлагатай 
зохицуулалтыг орхигдуулсан эсэх 

Үгүй Тогтоолын төсөлд байх бүхий л 
зохицуулалтыг тусгасан гэж 
ойлгож байна. 

8.  Тогтоолын төсөлд төрийн 
байгууллагын гүйцэтгэх чиг үүргийг 
давхардуулан тусгасан эсэх. 

Үгүй Хяналтаар ямар нэгэн 
зөрчилтэй зохицуулалт 
илрээгүй. 

9.  Монгол Улсын Үндсэн хууль болон 
Монгол Улсын олон улсын гэрээнд 
заасан хүний эрхийг хязгаарласан 
зохицуулалт тусгасан эсэх 

Үгүй Хяналтаар ямар нэгэн 
зөрчилтэй зохицуулалт 
илрээгүй. 

10.  Тогтоолын төслийн зүйл, заалт 
жендерийн эрх тэгш байдлыг 
хангасан эсэх 

Тийм Тогтоолын төсөлд тусгайлан 
зохицуулалт тусгагдаагүй 
бөгөөд энэ асуудлыг Жендерийн 
эрх тэгш байдлыг хангах тухай 
хуулийн хүрээнд зохицуулах 
боломжтой. 

11.  Тогтоолын төсөлд авлига, хүнд 
суртлыг бий болгоход чиглэсэн 
заалт тусгагдсан эсэх 

Үгүй Хяналтаар энэ төрлийн зөрчил 
илрээгүй. 

12.  Тогтоолын төсөлд тусгасан 
хориглосон хэм хэмжээг зөрчсөн 
этгээдэд хүлээлгэх хариуцлагын 
талаар тодорхой тусгасан эсэх 

Тийм Тухайн тогтоолыг зөрчсөн 
этгээдэд хүлээлгэх хариуцлагыг 
Зөрчлийн тухай хуулиар 
зохицуулагдсан болно. 

 
Энэхүү шалгуур үзүүлэлтийн дагуу дүн шинжилгээ хийж үзэхэд энэхүү 

тогтоолын төслийн зүйл хоорондоо болон Үндсэн хууль, бусад хүчин төгөлдөр 
үйлчилж байгаа хууль тогтоомжтой зөрчилдөөгүй, үүрэг хүлээсэн байгууллага, албан 
тушаалтнуудын чиг үүрэгт давхардал үүсгээгүй байна. 
 

ТАВ. ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ 
 
Үнэлэлт, дүгнэлт 
 

Тогтоолын төслийн бүтэц зохицуулах харилцаа, хамрах хүрээ, агуулгыг дүн 
шинжилгээг Хууль тогтоомжийн тухай хуулийн 17 дугаар зүйлд заасны дагуу хийв. 

“Жамсрангийн Самбуугийн мэндэлсний 130 жилийн ойг тэмдэглэн өнгөрүүлэх 
талаар авах зарим арга хэмжээний тухай” Улсын Их Хурлын тогтоолын төсөлд тус 
ойг тэмдэглэн өнгөрүүлэх бэлтгэл ажлын төлөвлөгөө, хөтөлбөр баталж, зохион 
байгуулах үүрэг бүхий ажлын хэсэг байгуулан ажиллуулах, арга хэмжээнд 
шаардагдах зардлыг санхүүжүүлэх арга хэмжээг хууль тогтоомжид заасан эрх 
хэмжээнийхээ хүрээнд шийдвэрлэхийг Монгол Улсын Засгийн газарт үүрэг болгох 
зохицуулалт тусган боловсруулсан байна.  
 
Зөвлөмж 

 
Нийгэмд хүлээн зөвшөөрөгдсөэн төр нийгмийн нэрт зүтгэлтний ойг тэмдэглэн 

өнгөрүүлэх ажлын хүрээнд тэдний сайн арга туршлага, өвийг хойч үедээ таниулах 
ажлыг Засгийн газар зохион байгуулах нь нийгмийн үр нөлөөний хувьд ач 
холбогдолтой гэсэн зөвлөмжийг өгч байна.  

“МОНГОЛ УЛСЫН ТӨР, НИЙГМИЙН НЭРТ ЗҮТГЭЛТЭН ЖАМСРАНГИЙН 
САМБУУГИЙН МЭНДЭЛСНИЙ 130 ЖИЛИЙН ОЙГ ТЭМДЭГЛЭН ӨНГӨРҮҮЛЭХ 

ТАЛААР АВАХ ЗАРИМ АРГА ХЭМЖЭЭНИЙ ТУХАЙ” УЛСЫН ИХ ХУРЛЫН 
ТОГТООЛЫГ ХЭРЭГЖҮҮЛЭХТЭЙ ХОЛБОГДОН ГАРАХ ЗАРДЛЫН ТООЦОО 

 
Засгийн газрын 2016 оны 59 дүгээр тогтоолын 4-р хавсралтаар баталсан 

“Хууль тогтоомжийг хэрэгжүүлэхтэй холбогдон гарах зардлын тооцоог хийх 
аргачлал”-ын дагуу “Жамсрангийн Самбуугийн мэндэлсний 130 жилийн ойг 
тэмдэглэн өнгөрүүлэх талаар авах зарим арга хэмжээний тухай” Улсын Их Хурлын 
тогтоолыг хэрэгжүүлэхтэй холбоотой зардлын тооцоог боловсрууллаа.  
 

1.1. Зардлыг тооцоо: 
 

Ойг зохион байгуулах зардал (төгрөгөөр) 
 

№ Зардлын төрөл Хэмжих 
нэгж 

Тоо 
хэмжээ 

Нэгжийн 
зардал Нийт зардал 

1 Ж.Самбуугийн 130 
жилийн ойд зориулсан 
Эрдэм шинжилгээний 
хурал зохион байгуулах 

Удаа 1 25,000,000.00 25,000,000.00 

2 Жамсрангийн Самбуу 
(Судалгааны баримтын 
сан)  ном хэвлэж гаргах 

х.х.-
ширхэг 

18 х.х. 
500 ш. 8,500.00 4,250,000.00 

3 “Монгол төрийн мэргэн 
өвөө” номыг шинэчлэн 
туурвиж хэвлүүлэх 

х.х.-
ширхэг 

18 х.х. 
1000 ш. 9,000.00 9,000,000.00 

4 Ж.Самбуугийн бүтээлийн 
эмхэтгэл ном хэвлэж 
гаргах 

х.х.-
ширхэг 

18 х.х. 
1000 ш. 9,000.00 9,000,000.00 

5 “Ж.Самбуугийн амьдра-
лын замнал” сэдэвт 
баримтат кино бүтээх 

ширхэг 1 36,000,000.00 36,000,000.00 

6 Ном, кино зохиогчдын 
урамшуулал Хүн 6 3,000,000.00 18,000,000.00 

7 УИХ-ын гишүүдийн дунд 
Ж.Самбуугийн нэрэмжит 
шатрын тэмцээн зохион 
байгуулах 

удаа 1 5,000,000.00 5,000,000.00 

8 Нэгдсэн арга хэмжээний 
зардал удаа 1 35,000,000.00 35,000,000.00 

9 Сурталчилгааны зардал удаа 6 1,500,000.00 9,000,000.00 
 Дүн    150,250,000.00 

 



	 9	

“Жамсрангийн Самбуугийн мэндэлсний 130 жилийн ойг тэмдэглэн өнгөрүүлэх талаар 
авах зарим арга хэмжээний тухай” Улсын Их Хурлын тогтоолын төсөлд тусгагдсан 
арга хэмжээг зохион байгуулахад нийт 150,250,000.00 төгрөг шаардлагатай байна.  

